
   Бүген  батыр, зирәк, тапкыр, кыю, уңган егетләр бергә җыелды.

Бу бәйгедә тәүге тапкыр

Чыктыгыз сез каршыга.

Уңганмы сез, зирәкме сез.

Сыналырсыз җыр- моңда.

Яратырбыз, алкышларбыз
Хәер- фатиха бездән.

“Татар егете” бәйгесе

Җиңү көтә бит сездән.

I. Таныштыру

    Сезнең  исемегез нәрсә аңлата?

    Без гадәттә исемнәрнең мәгънәсе турында уйланып та тормыйбыз һәм күнеккәнчә сөйли бирәбез. Ә уйлап - тикшереп карасаң, аларның һәркайсының да үз мәгънәсе бар. Исемегезне кем кушкан, нәрсә аңлата?

   II.     Җыр – биюгә осталык.
Җырсыз җирнең яме юк,

Җырсыз тормыш тәме юк.
Җыр сулар һава кебек

Җыр яши, җыр- мәңгелек.

Бие әйдә, бие әйдә

Биегәнең күрсеннәр.

Баскан җирдән ут чыгара

Безнең егетләр дисеннәр.

   III.    Татар халкының гореф – гадәтләре, бәйрәмнәре.

Гореф- гадәт, йола югалмаган,

Җуелмаган хәтер- хәзинә.

Читекләрдә - болын чәчәкләре,

Нуры кунган татар йөзенә.

    Бүгенге көндә халкыбызда сакланып калган йолалар һәм гореф- гадәтләрнең тамырлары борынгы чорларга ук барып тоташа. 

    Нинди йолалар, дини, милли бәйрәмнәрне беләсез?

- Татар халкында язны каршылау бәйрәме ничек дип атала? ( “Нәүрүз)

- Татар халкында җәй башында нинди бәйрәм үткәрелә? ( “Сабантуй”)
- Татар халкында ураза тоту ае ничек дип атала?( “Рамазан”)

- Татар халкында уңыш бәйрәме ничек дип атала?( “Сөмбелә”)

- Татар халкының иң зур, олы мәртәбәле  нинди 2 дини  бәйрәме бар?

                                                                        ( “Мәүлид”,”Корбан”)

 IY.  Зирәклектә, тпакырлыкта көч сынашу.

      Халкыбыз теле- аның рухи тормышының иң яхшы, беркайчан да сүрелми, мәңге яшәреп тора торган иң матур чәчәге.

      Туган телнең бөеклеге, әһәмияте татар халкының нинди мәкаль һәм әйтемнәрендә аеруча ачык чагыла. 

      Тел турында татар халкының мәкальләре

      Әйтем- сүзнең бизәге, мәкаль- сүзнең җиләге.

                                     Мәкальләр  һәм әйтемнәр

1. Ватан барыннан да газиз.

2. Ватанга хезмәт- үзеңә хезмәт.

3. Алтын- көмеш яуган җирдән туган – үскән ил артык.

4. Туган илең- туган анаң, чит ил- үги анаң.

5. Үз илем үземә кадерле.

6. Илен белмәгән – игелексез,

    Халкын белмәгән- холыксыз,
    Нәселен белмәгән- нәсәпсез.

7. Ил сүзен тоткан ир булыр.

8. Иң татлы тел- туган тел,

    Анаң сөйләп торган тел.

9. Туган телен кадерләгән халык кадерле булыр. 

10. Үз илем- алтын бишек.

Y.   Туган ягым- Тау ягы.

       Тарихын оныткан халык үләр

       Татар затлы, җиңүчеләр атлы

       Язмышыбыз моны раслады.

       Мең гасырлык көчле хәтерле без,

       Тарих безне- көчле ясады.

  Үткәнен белмәгәннең киләчәге юк дибез.

- Район үзәгендә кайсы урамнар якташ,  күренекле шәхесләребезнең исемнәрен йөртә?   ( И.Гази, Т.Миңнуллин, Б.Урманчы  һ.б.)

- Район ничәнче елда оешкан? ( 1930 ел. Быел 80 ел була)

- Район флагы һәм гербында нәрсә сурәтләнгән? 

- Соңгы 2 елда районда нинди яңа биналар барлыкка килде?

- Районда нинди тыюлык урыннары бар?

  ( Урман күле, Карамал күле, Лабач тавы  һ.б.)

- Районыбыздан чыккан якташ язучылар, артистлар.

YI.   Булачак солдатлар.

        Безнең егетләребез булачак солдатлар бит инде. Алар солдат хезмәтенә әзер микән, хәзер шуны тикшереп карыйк.

       (  Спорт уеннары  башкарыла)

       Армиядә әниләр, әбиләр юк. Солдатлар үз кием- салымнарын үзләре карарга тиеш. Көн саен яка тегү, сәдәф төшсә тагу, юу, үтүкләү кебек эшләрне һәбер солдат үзе башкара. Алар хезмәткә хәзердән үк әзерләнә башласыннар өчен егетләргә сәдәф тактырып карыйк әле.

YII.  Безнең халыкта “Егет кешегә 70 төрле һөнәр дә аз”,- диләр. Бу фикер белән килешми мөмкин түгел. Егетләр киләчәк тормышка максатчан булырга, нык адымнар белән алга барырга тиеш. Шуңа да ул үзенең сайлаячак һөнәренә әзерләнергә, яратырга тиеш, шуңа омтылырга тиеш.

( үзе сайлаячак яки охшаган һөнәр турында кыска гына сөйләргә)

YIII.  Татар егете бар яктан да уңган, булган, акыллы, тәртипле булырга тиеш. Һәм үзенә яр итеп нинди кызларны сайлар иде. Кайсы сыйфатларына өстенлек бирер иде. Сезнеңчә замана татар кызы нинди булырга тиеш?

                                     Йомгаклау өлеше.

“Татар егете “ бәйгесендә катнашкан һәрбер егет мактау кәгазьләре һәм истәлекле бүләкләр  белән бүләкләнә.

“Иң тапкыр егет”

“Иң җитез егет”

“Иң уңган егет”  

